
Anticipating the reflection of the Russian 
military aggression in Ukraine on the overall 
security, political and economic conditions, 
the Konrad Adenauer Foundation issued the 
publication: “Attitudes and Perceptions about 
the War in Ukraine (Analysis and Public 
Opinion Survey)”. 

The publication is composed of a theoretical 
analysis and a public opinion survey, 
aiming to shed light on the position of the 
institutions of North Macedonia, the key 
political parties and politicians, as well as the 
public in general regarding this topic.

The main questions of the survey can be 
divided into four groups:

1. In the first group, questions of a 
general nature have been inserted 
to determine the attitudes of the 
respondents regarding the issue of 
guilt, motives and effects of the war 
in Ukraine;

2. In the second group, questions 
related to economic sanctions 
against Russia, as well as aid 
in weapons and equipment for 
Ukraine, have been inserted;

3. In the third group, questions 
related to the effects of the war in 
Ukraine on the standard of living 
of the citizens of North Macedonia 
have been inserted;

4. In the fourth group, summary 
questions have been inserted that 
refer to the duration of the war in 
Ukraine, its outcome, as well as the 
consequences it will leave on the 
world as a whole.

Предговор

 

Во современиот свет на меѓународните односи меѓузависноста на државите 
постојано се зголемува. Истовремено, националниот суверенитет сфатен 
во својата апсолутна смисла континуирано бледнее. Во вакви околности на 
перманентни глобални промени малите земји, како што е денешна Северна 
Македонија, се обидуваат да ги реализираат своите интереси, примарно 
настојувајќи да станат дел од поголеми меѓународни сојузи. 

За Северна Македонија членството во НАТО и интеграцијата во Европската 
Унија се таков тип на високи државни приоритети зад чие остварување свој 
печат имаат оставено сите досегашни влади и најголем дел од политичките 
партии. На тој сè уште незавршен пат земјата циклично се соочува со 
најразновидни предизвици од чие совладување зависи нивото на внатрешната 
стабилност, како и надворешна вмреженост. 

Преспанскиот договор со Грција1 од 2018 резултираше со уставни измени и 
со членство на Северна Македонија во НАТО. Од друга страна, Договорот за 
добрососедство, пријателство и соработка со Бугарија2  од 2017 година не доведе 
до подобрување на билатералните односи со оваа држава, а со тоа не придонесе 
и до динамизирање на процесот на европските интеграции на земјата. Наспроти 
тоа беше отворен нов циклус на меѓусебни државни тензии и инфлација на лоши 
вести во односите помеѓу двете држави чие надминување не е на повидок. 

Во меѓувреме, на споменатите носечки партикуларни особености на 
македонската политика им се придружуваат други еднакво сериозни 
надворешни предизвици,  какви што се: хибридните закани, потенцијално 
новите здравствени епидемии, организираниот криминал, напливот на 
мигрантите, лажните вести, како и војната во Украина. 

Во вакви околности на уникатни внатрешни проблеми и на колективни гло-
бални предизвици, институциите на државната власт во процесот на рако-
водење со земјата влегуваат во најразновидни интеракции на внатрешен и 
на меѓународен план, притоа настојувајќи да ја максимизираат сопствената 
корист и да ја неутрализираат потенцијалната штета. Истовремено, опозици-

1 Види Преспански договор (vlada.mk/mkgrdogovor), јуни 2023.
2 Види Договор за добрососедство, пријателство и соработка (bit.ly/Dogovor-MK-BUL-2017), јуни 2023.

ските партии и медиумите предлагаат свои решенија кои многу често се дија-
метрално спротивни од потезите на власта.

Овој конгломерат од подолготрајни и од помалку долготрајни предизвици 
претставува перманентен фокус на македонската јавност, додека, пак, нивното 
целосно разбирање овозможува да се донесат вистински одлуки и да 
се изградат јасни ставови што ќе бидат засновани на факти, а не на 
емоции.

Во светло на споменатите предизвици, со цел да се навлезе во сржта 
на расположението на јавноста, во 2021 и 2022 година Фондацијата 
Конрад Аденауер   ги издаде публикациите: „30 години независност“3 
и „30 години надворешна политика и одбрана“4. Овие два труда имаа 
карактер и на истражување на јавното мислење во врска со најважните 
предизвици со кои се соочува Северна Македонија. Денес, три години 
подоцна – антиципирајќи ги податоците за истите теми пред една, 
односно пред две години – го промовираме ова, најново истражување 
во кое настојуваме да оствариме две носечки цели:

»	Прво, да се направи пресек на расположението на јавноста за 
најважните предизвици на државата во општа смисла, но и според 
различните стратификациски обележја;

»	Второ, да се разјаснат трендовите на движењето на поддршката на 
јавното мислење во врска со односните теми низ годините сè до денес. 

Оваа, трета по ред анализа постепено прераснува во еден важен, рефе-
рентен и прифатен инструмент кој на професионален начин го скенира 
расположението на јавноста. 

Планирано е овој проект да продолжи и во иднина, со цел да се 
овозможи сите заинтересирани субјекти да имаат јасна претстава 
за расположението на народот, како и за трендовите во оваа смисла 
за секој од предизвиците, имајќи ја  предвид нивната подолгорочна 
природа.

3 Александар Спасеновски et.all., „30 години независност (Анализа и истражување на јавното 
мислење“, Фондација „Конрад Аденауер“ и Институт за општествени истражувања „МК91“, 2021 
(bit.ly/mk-nezavisnost-30).

4 Александар Спасеновски, „30 години надворешна политика и одбрана (Анализа и истражување 
на јавното мислење)“, Фондација „Кондрад Аденауер“, 2022 (bit.ly/mk-odbrana-30).

Прв дел

Методологија

На крајот на мај 2023 година за потребите на овој труд е спроведено сеопфат-
но истражување на јавното мислење. 

Анкетата е спроведена од ИПИС.

Големината на примерокот е избрана во согласност со потребите на истражу-
вањето. Во овој случај се вклучени  1 111 испитаници, со задржување на гене-
ралниот сооднос во поглед на базичните демографски карактеристики (пол, 
возраст над 18 години, етничка припадност, професија и образование), со ис-
товремено почитување на соодветната географска балансираност.

Стратификцијата е соодветна со најновите податоци од Државниот завод за 
статистика.

При спроведувањето на истражувањето е користена  квантитативна истражу-
вачка методологија на собирање  податоци (преку телефонска анкета), што 
овозможува веродостојно и прецизно скенирање на ставовите на генерална-
та популација. 

За спроведување на анкетата е применет  т.н. „CATI метод“ и т.н. dual frame 
sampling model (фиксни и мобилни линии заедно). 

За време на интервјуата, со цел да се постигне високо ниво на доверба, корис-
тен е моделот на случаен избор и анонимност во анкетирањето. За испитани-
ците, пак, чиј мајчин јазик не е македонскиот беа ангажирани анкетари што 
ги говорат јазиците на другите заедници во државата, со цел да се избегне 
евентуална јазична бариера при комуникацијата.

Просечната респонзивност во анкетите зависи од самата тема на истражу-
вањето и се движи помеѓу 30 % и 60 %, а за ова истражување  изнесува 45 % од 
побараните соговорници. 

Маргиналната грешка се движи помеѓу +/- 2,9 % со 95 % интервал на веродос-
тојност.



  



  

Анализа

Втор дел

Анализа

Истражувањето има за цел да ги открие перцепциите на граѓаните за најва-
жните актуелни предизвици пред кои е исправена Северна Македонија.

Прашалникот се состои од прашања кои во најголем дел се конципирани во 
форма на тврдење со кое секој испитаник може да избере дали се согласува 
или не се согласува, при што за секое прашање се стратифицираат одговорите 
на испитаниците врз основа на клучните демографски параметри.

Прашањата може да се поделат во седум групи:
» Во првата група се поместени прашања што се однесуваат на член-

ството на Северна Македонија во НАТО;
» Во втората група се поместени прашања со кои се утврдуваат ставови-

те на испитаниците за интеграцијата на државата во Европската Унија;
» Во третата група се поместени прашања со кои се испитуваат трендо-

вите на поддршката на испитаниците на меѓународните договори ва-
жни за Северна Македонија, односно Преспанскиот договор со Грција, 
Договорот за пријателство, добрососедство и соработка со Бугарија, 
како и Иницијативата „Отворен Балкан“; 

» Во четвртата група се поместени прашања што се однесуваат на влија-
нието на поважни надворешни предизвици врз безбедноста на Север-
на Македонија;

» Во петтата група се поместени прашања што се однесуваат на односи-
те на Северна Македонија со други поважни држави и сојузи;

» Во шестата група се поместени прvашања што се однесуваат на карак-
терот на влијанието на селектирани држави и сојузи врз внатрешните 
политички, економски и безбедносни прилики во Северна Македонија;

» Во седмата група, пак, се поместени прашања со кои се расветлуваат 
ставовите на граѓаните за руската воена агресија врз Украина.

Членството во НАТО 

Првиот сегмент од истражувањето на јавното мислење се однесува на 
членството на Северна Македонија во НАТО (види табела број 1 и 2). 

Имајќи ги  предвид податоците, покарактеристични се следните три заклучоци:
» Прво, 65,7 % од испитаниците го поддржуваат членството на Се-

верна Македонија во НАТО наспроти 27,3 % кои  не го поддржуваат, 
односно 7 %  изјавиле дека немаат став, односно не знаат; 

» Второ, изминатите три години поддршката на членството на Се-
верна Македонија во НАТО континуирано се зголемува. Така, во 
2021 година 59,8 %5 од граѓаните се изјасниле позитивно, во 2022 го-
дина 64,2 %6, додека во 2023 65,7 % се изјасниле позитивно за член-
ството на државата во Северноатлантската алијанса. Ова значи дека 
од 2021 година до денес поддршката за членувањето на Северна Ма-
кедонија во НАТО се зголемила за 5,9 %;

» Трето, во однос на влијанието на членството во НАТО врз безбед-
носта на Северна Македонија 56,1 % од испитаниците сметаат 
дека денес државата е побезбедна и постабилна наспроти 35 % кои 
сметаат дека државата е понебезбедна и понестабилна, што претставу-
ва разлика од повеќе од 20 % во прилог на првата група испитаници.

Вкупно земено, може да се заклучи дека високата поддршка на членството 
на Северна Македонија во НАТО има тенденција на постојано зголему-
вање поради доминацијата на впечатокот дека оваа стратешка определ-
ба има позитивно влијание врз безбедноста и стабилноста на државата.

5 Види „30 години независност“ (bit.ly/mk-nezavisnost-30), op.cit., стр. 27.
6 Види „30 години надворешна политика и одбрана“ (bit.ly/mk-odbrana-30), op.cit., стр.28.

Табела број 1 

Табела број 2 

59,8 %
64,2 %

Да

Да

Не

Донекаде да Донекаде не Не

Нз / Но

Нема одговор

65,7 %

31,2 %
28,4 % 27,3 %

9,0 %
7,4 % 7,0 %

40,6 %

32,1 %

15,6 %

24,0 %

9,0 %10,1 %

21,7 %

24,9 %

13,1 %

8,8 %

2022 2023

Дали го поддржувате или не членството на Северна Македонија 
во НАТО?

Со зачленувањето во НАТО, Северна Македонија е побезбедна 
и постабилна држава

2021 2022 2023

Интеграцијата во Европската Унија 

Вториот сегмент од истражувањето се однесува на интеграцијата на Северна 
Македонија во Европската Унија (види табела број 3 и 4). 

Имајќи ги  предвид податоците, покарактеристични се следните четири заклу-
чоци:

» Прво, 62,3 % од испитаниците ги поддржуваат европските инте-
грации на Северна Македонија наспроти 32,7 % што не ги поддржу-
ваат, односно 7,7 %  изјавиле дека немаат став, односно не знаат. Спо-
менатото значи дека за 29,6 % е поголем бројот на испитаниците што 
го поддржуваат остварувањето на оваа стратешка цел за државата нас-
проти оние што  не го  поддржуваат;

» Второ, споредено со 2022 година7, процентот на поддржувачите на 
интеграцијата на Северна Македонија во Европската Унија остану-
ва приближно ист, меѓутоа забележлив е раст на противниците од 
3,2 %;

» Трето, во однос на времето кога Северна Македонија ќе се зачлени 
во Европската Унија, најголемата група ја сочинуваат испитаници-
те што сметаат дека тоа нема да се случи никогаш, односно 39,3 %; 
дека членството ќе се оствари за 10 години сметаат 14,9 % од испитани-
ците; дека членството ќе се случи за 10 – 20 години сметаат 11,3 % од 
испитаниците; дека ќе се случи за 5 години сметаат 8,5 % од испитани-
ците, додека 18,1 % изјавиле дека не знаат, односно дека немаат одговор 
кога Северна Македонија ќе се зачлени во Европската Унија;

» Четврто, споредено со 2022 година8 во 2023 за 11,3 % е зголемен 
бројот на испитаниците што се дел од најголемата група која сме-
та дека Северна Македонија нема никогаш да се зачлени во Европ-
ската Унија;

Вкупно земено, во 2023 година поддршката на интеграцијата на Северна 
Македонија во Европската Унија е сè уште висока, односно опфаќа скоро 
2/3 од испитаниците, но забележливо е и продолжувањето на трендот на 
зголемување на евроскептицизмот со повеќе од 11 % раст во споредба со 
20229.

7 Види „30 години надворешна политика и одбрана“(bit.ly/mk-odbrana-30), op.cit., стр. 29.
8 Ибид., стр. 39.
9 Ибид.

Табела број 3 

Табела број 4

0,9 %
2,1 %

13,0 %
8,5 %

14,9 %

10,4 %
11,3 %

7,4 %
6,9 %

28,0 %
39,3 %

23,7 %
18,1 %

48,4 % 47,9 %

14,4 % 14,4 %
10,4 % 9,2 %

19,1 %

23,5 %

7,7 %
5,0 %

2022 2023

Дали ги поддржувате или не европските интеграции на Северна 
Македонија?

Да Донекаде да Донекаде не Не Нема одговор

 за 1 година

до 5 г.

до 5 г.

10 до 20 г.

Н3/НО

Нема  никогаш 
да се зачлени

за 20 г. и повеќе

Кога сметате дека Северна Македонија ќе стане членка 
на Европската Унија?

2022

2023

15,5 %

Меѓународните договори 

Третиот сегмент од истражувањето се однесува на Преспанскиот договор со 
Грција, на Договорот за добрососедство, пријателство и соработка со Бугарија 
и на Иницијативата „Отворен Балкан“ (види табела број 5 до табела број 10).

Имајќи ги  предвид податоците, покарактеристични се следните шест заклучоци:
» Прво, 36,3 % од испитаниците изјавиле дека го поддржуваат Прес-

панскиот договор со Грција наспроти 53,1 % кои не го поддржуваат и 
10,6 % кои изјавиле дека не знаат, односно немаат одговор;

» Второ, во врска со улогата на Преспанскиот договор во подобру-
вањето на билатералните односи помеѓу Северна Македонија и 
Грција 37,2 % од испитаниците сметаат дека тој одиграл позитив-
на улога во нивното унапредување, што споредено со 2022 година10 
претставува раст од 6,6 %. Истовремено 48,4 % од испитаниците изја-
виле дека Преспанскиот договор не придонел за подобрување на ма-
кедонско-грчките билатерални односи, што споредено со 2022 година 
претставува раст од 2,9 %. Растот на поддржувачите и на противниците 
на Преспанскиот договор во однос на билатералните односи помеѓу Се-
верна Македонија и Грција е на сметка на испитаниците што изјавиле 
дека не знаат, односно дека немаат одговор, кој во споредба со 2022 
година се намалил од 23,9 % на 14,4 %;

» Трето, 59 % од испитаниците не го поддржуваат Договорот за до-
брососедство, пријателство и соработка помеѓу Северна Македо-
нија и Бугарија, што споредено со 2021 година кога овој договор не 
го поддржувале 45,4 %11 претставува раст од 13,6 %. Во оваа смисла, 
пак, бројот на поддржувачите на овој договор изнесува 27,4 %, што спо-
редено со 2021 година кога овој договор го поддржувале 38,5 % прет-
ставува намалување од 11,1 %;

» Четврто, 67,3 % од испитаниците сметаат дека по потпишувањето 
на Договорот за добрососедство, пријателство и соработка маке-
донско-бугарските односи се влошиле, што споредено со 2022 го-
дина кога ова го сметале 57,1 %12 претставува раст од 10,2 %; 20,2 % 
од испитаниците, пак, изјавиле дека по потпишувањето на Договорот 
за добрососедство, пријателство и соработка односите на Северна Ма-
кедонија и Бугарија се подобриле, додека 12,5 % изјавиле дека не знаат, 
односно немаат одговор;

10 Види „30 години надворешна политика и одбрана“ (bit.ly/mk-odbrana-30), op.cit., стр.34.
11 Види „30 години независност“ (bit.ly/mk-nezavisnost-30), op.cit., стр. 27.
12 Види „30 години надворешна политика и одбрана“ (bit.ly/mk-odbrana-30), op.cit., стр. 33.

» Петто, 68 % од испитаниците ја поддржуваат иницијативата за со-
работка помеѓу Северна Македонија, Албанија и Србија „Отворен 
Баалкан“, што споредено со 2022 година кога ова го сметале 65,7 
%13 претставува раст од 2,3 %. 20,5 % од испитаниците иницијативата 
„Отворен Балкан“ не ја поддржуваат, додека 11,5 % изјавиле дека не зна-
ат, односно немаат одговор;

» Шесто, според политичката стратификација на испитаниците, најголе-
ми поддржувачи на иницијативата „Отворен Балкан“ се гласачи-
те на СДСМ со 82,4 % позитивни одговори, следуваат гласачите на 
Алијансата на Албанците со 78,3 %, гласачите  на ДУИ со 73,2 %,  
гласачите на ВМРО-ДПМНЕ со 66,9 %, гласачите на Алтернатива со 
43,8 % и гласачите на БЕСА со 33,3 % позитивни одговори.

Табела број 5

13 Ибид., стр. 37.

32,1 %

26,3 %

9,4 % 10,0 %

5,2 % 5,8 %

39,3 %

14,1 %
10,6 %

Дали ги поддржувате или сте против Преспанскиот договор
со Грција?

2023

2021

47,3 %

Да, го
подржувам Донекаде да Донекаде не Не, против сум Нема одговор

Табела број 6

Табела број 7

30,5 %

37,2 %

45,5 %
48,4 %

23,9 %

14,4 %

2022

2021

2023

2023

Со потпишувањето на Преспанскиот договор, односите помеѓу 
Северна Македонија и Грција се подобруваат

Дали го поддржувате или сте против Договорот за пријателство 
со Бугарија потпишан во 2017 година?

Да

Да, го 
поддржувам

Донекаде да Донекаде не Не, против сум Нема одговор

Не Нема одговор

26,1 %

17,5 %

12,4 %
9,9 % 8,1 %

4,5 %

37,3 %

54,5 %

16,0 %
13,6 %

Табела број 8

Табела број 9

65,7 %
68,0 %

15,0 %
20,5 % 19,3 %

11,5 %

18,5 % 20,2 %

57,1 %

67,3 %

24,4 %

12,5 %

2022

2022

2023

2023

По потпишувањето на Договорот за пријателство и соработка со Бугарија, 
односите на Северна Македонија со оваа држава се подобруваат

Дали го поддржувате или сте против проектот за соработка помеѓу 
Северна Македонија, Албанија и Србија наречен „Отворен Балкан“?

Да

Да, го поддржувам Не, против сум Нема одговор

Не Нема одговор

Табела број 10

 

За која партија би гласале?

Број на испитаници 227 175 125 142 223 71 16 27 23 40 32 10

Дали го 
поддржувате 

или сте 
против 

проектот за 
соработка 

помеѓу 
Северна 

Македонија, 
Албанија 
и Србија 
наречен 

„Отворен 
Балкан“?

Да, го 
поддржувам

40,1 
%

46,3 
%

53,6 
%

73,9 
%

40,4 
%

49,3 
%

6,3 
%

11,1 
%

26,1 
%

60,0 
%

56,3 
%

60,0 
%

Донекаде да 19,4 
%

20,0 
%

17,6 
%

8,5 
%

26,5 
%

23,9 
%

37,5 
%

22,2 
%

52,2 
%

17,5 
%

21,9 
%

10,0 
%

Донекаде не 7,9 
%

8,0 
%

4,0 
%

3,5 
%

5,8 
%

7,0 
%

6,3 
%

25,9 
%  2,5 

%
6,3 
%  

Не, против 
сум

17,2 
%

20,0 
%

8,8 
%

7,0 
%

15,7 
%

8,5 
%

25,0 
%

22,2 
%

13,0 
%

10,0 
%

9,4 
%

10,0 
%

Нема 
одговор

15,4 
%

5,7 
%

16,0 
%

7,0 
%

11,7 
%

11,3 
%

25,0 
%

18,5 
%

8,7 
%

10,0 
%

6,3 
%

20,0 
%

Вкупно земено, во 2023 година најголема поддршка има иницијативата 
„Отворен Балкан“, по што следува Преспанскиот договор со Грција, 
додека најмала поддршка испитаниците даваат на Договорот за 
добрососедство, пријателство и соработка со Бугарија. Иако процентот 
на противниците на Преспанскиот договор е поголем од неговите 
поддржувачи, сепак, забележлив е континуираниот раст на ставовите 
дека по склучувањето на овој договор односите на Северна Македонија 
и Грција се подобруваат. Наспроти ова, пак, отпорот кон Договорот 
со Бугарија од 2017, како и лошите оценки за македонско-бугарските 
односи секоја година имаат континуиран раст.

Безбедност

Четвртиот сегмент од истражувањето се однесува на широк круг на надвореш-
ни состојби што влијаат врз безбедноста на државата, какви што се напливот 
на мигранти, организираниот криминал, лажните вести, потенцијалните нови 
здравствени епидемии итн. (види табела број 11 до табела број 13). 

Имајќи ги  предвид податоците, покарактеристични се следните три заклучоци:
» Прво, постои поделеност помеѓу испитаниците во однос на без-

бедноста во државите од Западен Балкан. На прашањето: „Дали 
се согласувате или не се согласувате дека Западен Балкан денес е 
безбедно место за живеење?“, 48,3 % од испитаниците одговориле 
потврдно, 48,9 % одговориле негативно, додека 2,8 % изјавиле дека 
немаат одговор, односно не знаат;

» Второ, од аспект на политичката стратификација на испитаниците, 90,1 
% од гласачите на ДУИ сметаат дека Западен Балкан денес е без-
бедно место за живеење, по што следуваат гласачите на БЕСА со 
88,9 %, на Алтернатива со 87,5 %, на СДСМ со 66,9 %, на Алијансата 
на Албанците со 60,9 % и гласачите на ВМРО-ДПМНЕ од кои 35,9 % 
сметаат дека Западен Балкан денес е безбедно место за живеење;

» Трето, од шест најчести предизвици, 92,3 % сметаат дека организи-
раниот криминал претставува најголема закана за безбедноста на 
Северна Македонија, по што следуваат потенцијалните нови здрав-
ствени епидемии кои како опасност ги чувствуваат 84,9 % од испитани-
ците, па лажните вести со 82,5 %, хибридните закани од други држави 
со 79 %, напливот на мигранти со 76,4 % и враќањето на борците од 
странски боишта во државата, што како најголема опасност за Северна 
Македонија го сметаат 70,7 % од испитаниците.

Табела број 11

2,8 %

48,9 % 48,3 %

Дали се согласувате или не се согласувате дека Западен Балкан 
денес е безбедно место за живеење?

Да

Не

Нема
одговор

Табела број 12 

 

За која партија би гласале?

Број на испитаници 227 175 125 142 223 71 16 27 23 40 32 10

Дали се 
согласувате 

или не се 
согласувате 

дека Западен  
Балкан денес 

е безбедно 
место за 

живеење?

Да 28,2 % 48,6 % 46,4 % 66,9 % 35,9 % 90,1 % 87,5 % 88,9 % 60,9 % 47,5 % 43,8 % 60,0 %

Не 60,8 % 51,4 % 53,6 % 31,0 % 64,1 % 9,9 % 12,5 % 11,1 % 39,1 % 45,0 % 56,3 % 40,0 %

Нема 
одговор 11,0 % 2,1 % 7,5 %

Табела број 13 

12,6 %
Наплив на
мигранти

Организиран
криминал

Лажни вести

Нови здравствени 
епидемии

Враќање на борци 
од други боишта

Хибридни закани 
од други држави

Важно Неважно Нема одговор

11,0 %

8,8 %
82,5 %

7,7 %
7,4 %

14,1 %

7,5 %

15,1 %

13,5 %

79,0 %

84,9 %

84,9 %

92,3 %
3,8 %
4,0 %

76,4 %

8,6 %

Според вас, колку справувањето со следниве предизвици е важно за 
безбедноста на македонските граѓани?

Вкупно земено, поделени се мислењата околу прашањето на безбедноста 
на Западен  Балкан, а со тоа и на Северна Македонија, при што гласачи-
те на владејачките партии како и гласачите на партиите на етничките 
Албанци имаат повеќе позитивен став кон оваа тема, споредено со испи-
таниците-гласачи на опозицијата. Во однос на влијанието на клучните 
глобални предизвици врз безбедноста на Северна Македонија, испита-
ниците сите ги доживуваат како сериозна закана, но посебно ги издвоју-
ваат организираниот криминал, лажните вести, потенцијалните нови 
здравствени епидемии и хибридните закани од други држави.

Односи со други држави

Петтиот сегмент од истражувањето е посветен на односите на Северна 
Македонија со другите држави (види табела број 14 и 15). 

Имајќи ги  предвид податоците, покарактеристични се следните пет заклучоци:
» Прво, во врска со квалитетот на билатералните односи со други држа-

ви, на врвот се наоѓаат Србија, за која 88,1 % од испитаниците сме-
таат дека има добри односи со Северна Македонија, и Турција, за 
која 84,3 % сметаат дека има добри односи со Северна Македонија. 
Следни во горниот дел од табелата се Германија со 77,4 %, Албанија со 
66,3 %, Косово со 65,7 % и САД со 62,2 % позитивни одговори за квалите-
тот на билатералните односи со Северна Македонија. Во подолниот  дел 
од табелата се наоѓаат НР Кина со 53,8 %, Грција со 44,1 % и Франција 
со 40,1 % позитивни одговори за квалитетот на билатералните односи 
со Северна Македонија. На најдолниот дел од табелата се Бугарија и 
Русија, за кои само 18,3 %, односно 16,5 % од испитаниците смета-
ат дека имаат добри билатерални односи со Северна Македонија;

» Второ, според политичката стратификација на испитаниците, гласачите 
на СДСМ најдобро мислење за квалитетот на билатералните одно-
си со Северна Македонија имаат за Србија со 95,1 % позитивни од-
говори и за Турција со 90,1 % позитивни одговори, додека најмалку 
добро мислење имаат за Русија со 20,4 % позитивни одговори;

» Трето, според политичката стратификација на испитаниците, гласачите 
на ВМРО-ДПМНЕ најдобро мислење за квалитетот на билатералните 
односи со Северна Македонија имаат за Србија со 94,2 % позитивни 
одговори и за Турција со 91,5 % позитивни одговори, додека најмал-
ку добро мислење имаат за Бугарија со 6,3 % позитивни одговори;

» Четврто, според политичката стратификација на испитаниците, гласа-
чите на ДУИ најдобро мислење за квалитетот на билатералните од-
носи со Северна Македонија имаат за Косово со 91,5 % позитивни 
одговори и за САД со 85,9 % позитивни одговори, додека најмалку 
добро мислење имаат за Русија со 5,6 % позитивни одговори;

» Петто, според политичката стратификација на испитаниците, гласачите на 
партијата Левица најдобро мислење за квалитетот на билатералните 
односи со Северна Македонија имаат за Србија со 97,5 % позитивни 
одговори и Турција со 85 % позитивни одговори, додека најмалку 
добро мислење имаат за Бугарија со 7,5 % позитивни одговори.

Табела број 14

Табела број 15 

билатералните односи на 

Сeверна Македонија 

 Србија
Добри 95,1 % 94,2 % 62,0 % 97,5 %

Лоши 3,5 % 3,1 % 12,7 % 2,5 %

Како ги оценувате билатералните односи на Северна Македонија 
со следниве држави?

88,1 %

Косово
Добри 71,8 % 48,9 % 91,5 % 60,0 %

Лоши 21,8 % 34,1 % 2,8 % 30,0 %

Албанија
Добри 77,5 % 53,8 % 81,7 % 62,5 %

Лоши 14,1 % 32,7 % 9,9 % 32,5 %

Бугарија
Добри 28,9 % 6,3 % 42,3 % 7,5 %

Лоши 63,4 % 91,0 % 32,4 % 90,0 %

Грција
Добри 66,2 % 29,1 % 53,5 % 25,0 %

Лоши 31,0 % 67,3 % 14,1 % 62,5 %

САД
Добри 78,2 % 51,6 % 85,9 % 55,0 %

Лоши 10,6 % 31,4 % 5,6 % 25,0 %

НР Кина
Добри 64,1 % 56,5 % 45,1 % 40,0 %

Лоши 6,3 % 9,4 % 23,9 % 25,0 %

Русија
Добри 20,4 % 21,1 % 5,6 % 20,0 %

Лоши 66,2 % 45,3 % 52,1 % 67,5 %

Германија
Добри 86,6 % 70,0 % 88,7 % 67,5 %

Лоши 7,7 % 16,6 % 8,5 % 7,5 %

Франција
Добри 47,2 % 35,0 % 69,0 % 15,0 %

Лоши 39,4 % 43,5 % 11,3 % 50,0 %

Турција
Добри 90,1 % 91,5 % 81,7 % 85,0 %

Лоши 4,2 % 0,4 % 12,7 % 2,5 %

Вкупно земено, впечатокот на испитаниците е дека Северна Македо-
нија има најдобри билатерални односи со Србија, Турција, Германија, 
Албанија, Косово и САД, додека најлоши со Русија и Бугарија. Од аспект 
на политичката стратификација на испитаниците забележливи се по-
мали разлики во одговорите кај гласачите на ДУИ, кои за разлика од 
гласачите на СДСМ, ВМРО-ДПМНЕ и Левица наместо Србија и Турција, 
сметаат дека Северна Македонија има најдобри билатерални односи 
со Косово и САД. Во оваа смисла, независно од партиската афилија-
ција, испитаниците имаат идентичен став дека Северна Македонија 
има најмалку добри билатерални односи со Русија и со Бугарија.

Влијанија врз внатрешните состојби

Шестиот сегмент од истражувањето се однесува на влијанието на селектирани 
држави и сојузи врз внатрешните политички, економски и безбедносни про-
цеси во Северна Македонија (види табела број 16). 

Имајќи ги  предвид податоците, може да се извлечат следните пет заклучоци.
» Прво, испитаниците како најпозитивно го оценуваат влијанието 

на Турција со 58 % позитивни впечатоци за политичкото, 66,1 % за 
економското и 60,3 % за безбедносното влијание во Северна Маке-
донија;

» Второ, следна на табелата е Европската Унија со 38,7 % позитивни 
впечатоци за политичкото, 41,6 % за економското и 41,2 % за без-
бедносното влијание во Северна Македонија;

» Трето, трети на оваа скала се САД со 37 % позитивни впечатоци 
за политичкото, 38,8 % за економското и 41 % за безбедносното 
влијание во Северна Македонија;

» Четврто, претпоследното место во оваа табела ѝ припадна на Кина 
со 28,7 % позитивни впечатоци за политичкото, 36,8 % за економ-
ското и 29,6 % за безбедносното влијание во Северна Македонија;

» Петто, најмалку позитивни оценки испитаниците даваат за влија-
нието на Русија, со 17,5 % позитивни впечатоци за политичкото, 
18,9 % за економското и 18,2 % безбедносното влијание врз Север-
на Македонија.

Табела број 16 

Вкупно земено, испитаниците како најпозитивно во областа на полити-
ката, економијата и безбедноста на Северна Македонија го оценуваат 
влијанието на Турција, додека како најмалку позитивно влијанието на 
Русија.)

Војната во Украина

Седмиот сегмент од истражувањето се однесува на војната во Украина (види 
табела број 17). 

Имајќи ги  предвид податоците, може да се извлечат следните два заклучока:
» Прво, 53,7 % од испитаниците руската воена агресија врз Украина 

ја оценуваат како неоправдана и неприфатлива, наспроти 29,3 % 
кои  ја оцениле како оправдана и прифатлива и 17 % кои изјавиле 
дека не знаат, односно немаат одговор;

» Второ, споредено со 2022 година14, за 3,3 % е зголемен бројот на 
испитаниците  што сметаат дека руската воена агресија врз Ук-
раина е неоправдана и неприфатлива, но истовремено за 3,1 % е 

14  Види „30 години надворешна политика и одбрана“ (bit.ly/mk-odbrana-30), op.cit., стр. 37.

зголемен бројот на испитаниците што ја оправдуваат агресијата 
врз Украина. Зголемувањето на првата и на втората група е на сметка 
на испитаниците што изјавиле дека не знаат, односно дека немаат одго-
вор, кои во споредба со 2022 година се намалиле од 23,4 % на 17 %.

Табела број 17 

38,8 %

Да Донекаде да Донекаде не Не Нема одговор

43,3 %

11,6 % 10,4 %
13,1 % 13,1 %

20,2 %
23,4 %

17,0 %

9,1 %

2022 2023

Дали се согласувате или не се согласувате со следното тврдење: 
„Руската воена агресија врз Украина е неоправдана и неприфатлива?“

Заклучоци

  

Заклучоци

Заклучоци

» Поддршката на членството на Северна Македонија во НАТО од 2021 година 
до денес континуирано се зголемува правејќи кумулативна позитивна раз-
лика од 5,9 % и во апсолутна смисла денес таа изнесува 65,7 %. Истовреме-
но 56,1 % сметаат дека државата со зачленувањето во Северноатлантската 
алијанса е побезбедна и постабилна;

» 62,3 % ги поддржуваат европските интеграции на Северна Македонија, што 
претставува резултат кој е на скоро исто ниво од претходното истражување 
во 2022 година;

» Во однос на времето кога Северна Македонија ќе се зачлени во ЕУ, најго-
лемата група ја сочинуваат испитаниците што сметаат дека тоа нема да се 
случи никогаш, односно 39,3 %, што споредено со 2022 година оваа група 
има раст од 11,3 %; дека членството во ЕУ ќе се оствари за 10 години смета-
ат 14,9 %; дека членството ќе се случи за 10 – 20 години сметаат 11,3 %; дека 
ќе се случи за 5 години сметаат 8,5 %, додека 18,1 % изјавиле дека не знаат, 
односно немаат одговор;

» 36,3 % го поддржуваат Преспанскиот договор со Грција, а 37,2 % сметаат 
дека овој договор ги подобрил македонско-грчките односи, што споредено 
со 2022 година претставува раст од 6,6 %;

» 59 % не го поддржуваат Договорот за добрососедство, пријателство и со-
работка со Бугарија, што споредено со 2021 претставува раст од 13,6 %. 
Истовремено 67,3 % сметаат дека по потпишувањето на овој договор маке-
донско-бугарските односи се влошиле, што споредено со 2022 година прет-
ставува раст од 10,2 %;

» 68 % ја поддржуваат иницијативата за соработка помеѓу Северна Македо-
нија, Албанија и Србија „Отворен Балкан“, што споредено со 2022 година 
претставува раст од 2,3 %;

» 92,3 % сметаат дека организираниот криминал претставува најголема зака-
на за безбедноста на Северна Македонија, по што следуваат потенцијални-
те нови здравствени епидемии кои како опасност ги чувствуваат 84,9 %, па 
лажните вести со 82,5 % и хибридните закани од други држави со 79 %;

» Во врска со перцепциите за квалитетот на билатералните односи со други 
држави, на врвот се наоѓаат Србија, за која 88,1 % сметаат дека има добри 
односи со Северна Македонија, и Турција, за која 84,3 % сметаат дека има 
добри односи со Северна Македонија. Следни во горниот дел од табелата 
се Германија со 77,4 %, Албанија со 66,3 %, Косово со 65,7 % и САД со 62,2 % 

позитивни перцепции. На најдолниот дел од табелата се Бугарија и Русија, 
за кои само 18,3 %, односно 16,5 % сметаат дека имаат добри билатерални 
односи со Северна Македонија;

» Најпозитивно влијание врз внатрешните политички состојби на Северна 
Македонија има Турција со 58 % позитивни впечатоци, Европската Унија со 
38,7 % и САД со 37 %. Претпоследното место ѝ припаѓа на Кина со 28,7 %, 
додека последното место ѝ припаѓа на Русија со 17,5 % позитивни впечато-
ци за политичкото влијание врз Северна Македонија;

» 53,7 % ја оценуваат руската воена агресија врз Украина како неоправдана 
и неприфатлива, наспроти 29,3 % кои ја оцениле како оправдана и прифат-
лива, што претставува разлика од 24,4 % во корист на првата група.

Прилог

Политичка афилијација и демографски карактеристики 

Доколку следната недела има парламентарни избори, 

73,0 %

23,7 %

3,3 %

26,9 %

21,2 %

17,3 %

17,0 %

21,4 %

Anticipating the importance of general and 
particular global trends on the development of 
North Macedonia, the Konrad Adenauer Foun-
dation issued the publication: “International 
Challenges 2023 (Public Opinion Survey)”. 

The publication aims to analyze the mood of 
the Macedonian public in relation to the most 
important challenges and to further clarify the 
movement trends of such mood through a 
chronological multi-year perspective based on 
the results obtained from previously conducted 
public opinion surveys issued by the foundation 
in 2021 and 2022 “30 Years of Independence” 
and “30 Years of Foreign Policy and Defense”.

“30 Years of Foreign and Defence Policy”  
 “30 Years of Independence” 

The questions can be divided into seven groups: 

 The first group covers the questions related to 
the membership of North Macedonia in NATO; 

 The second group covers the questions that 
determine the views of the respondents on the 
integration of the state in the European Union; 

 The third group covers the questions that ex-
amine the trends of respondents’ support of 
international agreements important for North 
Macedonia, i.e. the Prespa Agreement with 
Greece, the Agreement on Friendship, Good 
Neighborliness and Cooperation with Bulgar-
ia, as well as the “Open Balkans” Initiative; 

 The fourth group covers questions related to 
the impact of more important external chal-
lenges on the security of North Macedonia; 

 The fifth group covers the questions related 
to North Macedonia’s relations with other im-
portant states and alliances; 

 The sixth group covers the questions related 
to the nature of the influence of selected states 
and alliances on internal political, economic 
and security situations in North Macedonia; 

 The seventh group, then, covers the questions 
that shed light on the views of the citizens on 
the Russian military aggression against Ukraine.


	Blank Page

